Nûçeyên Hackney Homes 

Nîsan Gulan 2011 
Serketîyên Xelatên Niştecîhan ên 2011an
Tony Osborne, Sekreterê Komela Kirêdar û Niştecîhan a Aspland û Marcon Estate, ku wek “dilzêrîn” û “her tim hewl dide ku guhertinekê pêk bîne” dihat tarîfkirin, di pêşbazîya tund de bi ser ket û ji Xelatên Niştecîhên Çalak ên Hackney Homes, Xelata Niştecîhê Salê ya dilkêş wergirt.

Tony ji bo hewesa xwe ya çêtirkirina sîteyê ji bo mirovên herêmê gelek caran bû namzed, ya herî dawî ew bû ku bi tena xwe ji nuh de raxistina holeke terkkirî saz kir ku niştecîhên sîteyê bi kar bînin. Projeya dusalî rûbirûyî gelek astengan bû, lê belê dilsozîya Tony kir ku hol nuha cîhekî wisa ye ku her kes binirx dibîne.

Li ser sitendina xelatê, Tony wisa digot: “Hackney mala min e û ez pir kêfxweş im ku min ev xelat sitendiye. Ez bi hola civakê pir serbilind im û bi hêvî me ku hemû ken û kêfa ku ji niştecîhan re bîne, bibînim”.

Serketîyên din Kluba Ciwanan a Wilton Estate di Kategorîya Koma Niştecîhan de bû, ku li gel klubên dersa malê bi dahnên sporê yên ji sîteyê re veqetandî ew vejîyand – gişt ji alîyê ciwanan ve tê birêvebirin. 

Xelata Niştecîhê Ciwan ê Salê çû ji Saleem Rahiem re ku guhertineke erênî pêk anîye û ku di tevgerîna ser navê mirovan de, da ku fikarên wan bên bersivkirin, pir jîrek e.

Jean-Paul Lawrence Tampu-Eya jî di kategorîya Ron Devoti de yek ji serketîyên rojê bû, ji bo dilsozîya wî ya piştevanîya civaka Afrîkî Karayîbî ya li Hackney û ji bo xebata li gel Hackney Homes, da ku mijar bên rojevê.

Rupert Tyson MBE, Serokê desteya Birêvebir a Hackney Homes wisa digot: “Careke din, em kêfxweş in ku serketîyên Xelatên Niştecîhan ên pir hezkirî daxuyanî bikin. Ji bo me îlhamek in, em ji bo karê wan ê domdar ji wan re sipas dikin”.

Heke hun dixwazin li ser Xelatên Niştecîhê Çalak bêtir bixwînin, hun kanin biçin websîteya Hackney Homes: www.hackneyhomes.org.uk 
Alîkarîya we ya ji bo li gel cîranan pîrozkirina vê biharê
Ew dema salê ye ku roj dertê û em biharê dipên. Di salnameyê de du bûyerên girîng jî tên – di 27ê Gulanê de Roja Cîranan û di 20 û 5ê Gulanê de Hefteya Malbatê ye Netewî.

Hackney Homes ji Komelên Kirêdar û Niştecîh re derfetê pêşkêş dike ku li sîte yan taxa xwe pîrozbayîyên xwe bi xwe saz bikin. Em ji bo her komekê £200 pêşkêş dikin ku bi dilê xwe firavîneke pev re yan kombûnekê saz bikin. Tenê divê hun telefon bikin bo 020 8356 2066 an jî email bo housingeditor@hackneyhomes.org.uk, ku xwe bidin qeydkirin û îzeh bikin ku plan dikin ku pere li çi serf bikin.

Va ye hin nêrînên ku hun kanin pîrozbayîyên xwe çawa plan bikin:

• Bi cîranên xwe re bipeyivin û hinek fikiran bisitînin
• Bipirsin ku çi bala mirov dikişîne û binêrin ku ev ê ji bo her kesî kêf be yan na – mezin û zarok
• Bifikirin ku kengî, li ku derê û divê hun çi bisitînin ku vê bi rêk bixin
• Ji her kesî re qala planan bikin
Rûpel Çar
NÛÇE bi Kurtî
Demên vekirî yên betlaneyên Paskalya (Easter) û Zewaca Kralîyetê
Hejmarek betlaneyên gelêrî tê û ofîsên me yê roja Înîya Baş (Good Friday) di 22 Nîsanê de, Easter Monday di 25 Nîsanê de, Înîya 29 Nîsanê girtî bin – Roja Zewaca Kralîyetê û Yekê Gulanê di 2ê Gulanê de ye. Hun kanin li 020 8356 3691 bi Navenda Têkilîyê ya Tamîran re têkilî çêkin, heke rewşeke we ya acil hebe, an na hemû telefon ê roja bihê ya xebatê bên bersivkirin.

Hun dixwazin li çi binêrin?

Endamên encumanê yên çavdêrîyê dixwazin bibihîzin ku li Hackney ji bo piranîya mirovan çi girîng e. Şaredarî dixwaze ku ji bo pêkanîna rojeva çavdêrîya sala bihê wek beşeke lêkolîna salane, bizanibe ku pêşanîyên we yên sereke çi ne.

Komîsyonên Çavdêrîyê ji endamên encumanê pêk hatine ku li xetên partîyên sîyasî xebatê dikin ku li mijarên fikarên herêmê binêrin û divê zanibin ku niştecîhên Hackney dixwazin ji Hezîrana îsal û wê de çi bên pêşçavkirin. Çavdêrîya Baş di sazkirina polîtîkayên çêtir û çêtirkirina performansê de roleke girîng dilîze. Hun kanin heta 15 Nîsan 2011an tev lê bibin. Biçin www.hackney.gov.uk/scrutiny email bişînin bo scrutiny@hackney.gov.uk; an jî telefon bikin: 020 8356 3341

Çalakîyên Zivistana Germtir pir balê dikişînin
Pir sipas ji wan kesan re ku li ser çalakîya ji bo niştecîhên kal û pîr û seqet di nav salê de şûnve agahî dan. Ji bo me bi rastî jî kêrhatî bû ku em zanibin ku hun çi difikirin û ji bo çêtirkirina wê pêşniyarên we çi ne. %67 ji agahîya dayî xweş bûn û %98 his dikir ku li ser xizmetên ji alîyê Hackney Homes ve pêşkêşkirî bêtir tên agahkirin. Careke din sipas ji bo şûnve agahîdayina ewqas erênî û em lê dinêrin ku di nav beşa salê ya mayî de çalakîyeke din a Zivistana Germtir li dar bixin.

Li sîteyan parkkirin
Ji 1ê Nîsanê û pey ve, destûrnameyên nuh ên parkkirina li sîteyê û nuhkirin ê salê bi £35.75 be û kanin ji Ofîsa Taxa we bên sitendin. Ji bo serîlêdanê divê we kaxeta qeyda ereba xwe (Log Book), MOT’yek (kaxeta muayenê) û Sertîfîkayeke Giştî ya Sîgorteyê hebe. Her weha dê pêwîst be ku we kirê û bihayên xwe yên xizmetê gişt dabin.
Destûrnameyên mêvanan ji bo her malbatekê bi dudan sînorkirî ye. Bihayê wan £3.05 e û ji bo şeş mehan derbas dibin. Destûrên ji bo malnişînên kal/pîr bi £1.65an in.

Heke we Rozeta Şîn (Blue Badge) hebe, destûrnameya we ya parkkirinê ya salane bêpere ye. Rozeta Şîn a we û destûrnameya sîteyê divê li wesayîta we bê raberkirin.
NÛÇEYÊN XWEDÎ-LEASE Û XWEDÎMILKAN
We zanîbû ku li Hackney li dor 8.000 xwedîlease hene? Ev rûpel ji bo nûçe û agahîya xwedîlease û xwedîmilkan hatiye veqetandin.
Sehkirina dokumentên we yên bihayê xizmetê li ser înternetê
Hun kanin rapora xwe ya bihayê xizmetê seh bikin (lê binêrin) – hûrgilîyên dayinan û xalên wê di nav de, 24 se’etên rojê bi rêya komputerê tên lîstkirin.

Bikaranîn ewle ye û tenê heke li ba we hejmara hesabê bihayê xizmetê û şîfreya we hebe, hun kanin xwe bigihîninê. Ji bo bidestxistina şîfreyekê (password), ji kerema xwe li gel ofîsa me têkilî çêkin: 020 8356 2100/2099/2299.

Berî ku şîfreyekê bidin we, em ê nasnameya we rasteqîn bikin. Gelek xwedî-lease’ên ku ji nuha de vê bi kar tînin, ji me re gotine ku bi kêrî wan tê û em hêvî dikin ku ew ê bi kêrî we jî were.

Tev li Koma Şêwirdarîya Xwedî-Lease’an bibin
Heke hun xwedîlease yan xwedîmik bin, nuha dema tevlêbûna Koma Şêwirdarîya Xwedîlease’an e. Kom ji sê mehan carekê dicive û di nav wan de ji her Paneleke Taxê nûnerek ê hebe.
Kome ku ji sala çûyî û vir de bi rê ve diçe, nuha ji xwedîlease’ên seranserî navçeyê pêk tê û li ser mijarên herî pir bandorê li xwedîlease’an dikin, temîyan dide Hackney Homes.

Komê li ser hejmarek mijaran tevlêbûneke hêja pêşkêş kiriye, wek mînak format û rastbûna fatoreyên bihayê xizmetê û ku çawa bi şêlên antîsosyal mijûl dibin. Kom sê mehane kom dibe û di nav wan de dê li gel nûnerê Foruma Xwedîlease û Xwedîmilkan a seranserî navçeyê, nûnerekî her Paneleke Taxê jî hebe.

Tevlêbûn hêsan e
Ji bo tevlêbûnê, hema ji me re bibêjin ku hun çima dixwazin tev lê bibin û ku hun kanin çi jîrektîyan bînin nav komê. Hun kanin vê yekê bi rêya email bo jacqueline.nembhard@hackneyhomes.org.uk bikin, an jî ji me re binivîsin: Leasehold & Right to Buy Services, 1st Floor, Christopher Addison House, 72 Wilton Way, London E8 1BJ heta 8 Nîsan 2011.

60 Sanîya li gel…Tony Osborne

Sekreterê Komela Kirêdar û Niştecîhan a Aspland and Marcon Estate 

Pîrozbayî ji bo qezenckirina Xelata Niştecîhê Salê. Ji me re qala dema xwe ya li Hackney bikin?

Dema ku min di 1952an de xwendegeh qedand, min bar kir Hackneyê û ez qet jê neçûm. Mala min e û ez ji vir hez dikim. 

Hun çawa tev li karûbarên sîteya xwe bûn?

Dema ku jina min mir û min xwest tiştekî bikim ku bala xwe ji ser bibim. Her kesî xêrhatin da min û kir ku ez xwe rehet his bikim. Ez gelek salan di nav KKN de mame û min gelek çêtirkirin dîtine.

Ji me re qala hola civakê bikin?

Berê cilşogeheke (laundrette) kevn bû, lê îro cîhekî wisa ye ku niştecîh kanin lê relaks bibin, civînan çêkin, klubên çay û qehwê saz bikin  – û ya herî girîng meriv kane biçê. 

Ji berdêla hinek paqijî dahnekî yogayê dixwazin?

Timber Wharf Time Bank awayekî weha ye ku mirov li Hackney alîkarîya hev bikin û li hemberî wê jî alîkarîyê bisitînin. Ji bo alîkarîya her se’etekê ku hun didin endamekî, hun bi se’etekê ‘kredîya demê’ disitînin ku hun ji bo alîkarîya ji endamekî din serf bikin. Mînak, dekorasyon, dersên  yoga, tamîrên bîsikletan û li ser alîkarîyên sosyalê û formên bacê şêwirdarî. Li ser înternetê lê binêrin www.timberwharftimebank.blogspot.com an jî telefon bikin: 020 7613 4509.

Hackney ji bo  2012an û piştî Lîstikên Olîmpîk û Paralîmpîk li xêrhatinvanan digere
Niştecîhên Hackney tên vexwendin ku bi dilxwazî tev li projeya Xêrhatinvanên Londonê bibin. 

Li ser bingeha bernameya xêrhatina mêvanan a New York City, Xêrhatinvanên Sêva mezin (Big Apple) ê cîhên ku zanin û jê hez dikin raberî mêvanan bikin, li hemû naçeyên mazûvan ên 2012an xebatê bikin. Proje ji nuha de li seranserî serbajêr belav dibe. Şaredarîya Hackney nuha dilxwazan qeyd dike ku ji bo amadekarîya bi hezaran mêvanên ku dê di dema Lîstikan de di Hackney re derbas bibin tev li projeyê bibin. Xêrhatinvan bi xwe tûran saz dikin, lê belê kanin li gora pêwîstîyên mêvanan vezelok bin, mêvan vê xizmetê bêpere bi kar tînin. Xêrhatinvanên Hackney ê ji bo qet nebe salekê herî kêm mehê du se’etan pêwîst bin. Ji bo serîlêdanê, divê hun niştecîhekî herêmê bin, ser 18 salî bin, xwedî helwestên dostanê û xêrhatinî bin, di axaftina bi gel re de xwebawer bin û li ser herêma xwe zanyar bin.

Tu perwerdeya fermî yê tunebe, lê belê Xêrhatinvan ê danasînekê bibînin, da ku mêvan gişt bi paterneke hevbeş bên pêşwazîkrin, lê belê her kes ê bê teşwîkkirin ku hewesên xwe yên kesayî jî bi kar bînin. Proje li ser înternetê tê daxuyanîkirin: www.visiteastlondon.com/london-greeters 

Ji bo bêtir agahîyê û xwe qeydkirina bo Xêrhatinvanê Hackney, li gel Helen Goodsell li helen.goodsell@hackney.gov.uk an jî Anne Malcolm li
anne.malcolm@hackney.gov.uk têkilî çêkin.
Ji bo agahîya dawîn ya li ser derfetên dilxwazîyê yên 2012an, li vir binêrin: www.hackney.gov.uk/2012-volunteering
Ravekirina Pêşniyara we ya Hackney
Di çend mehên çûyî de, Şaredarîya Hackney, Hackney Homes û hejmarek Komelên Xanî li Hackney li ser dixebitin ku ji bo niştecîhan Pêşniyareke Hackney ava bikin.

Ev pêşniyar herêmên pêşanîyê hene ku em ê soz bidin ku ji we re pêşkêş bikin, tenê ku hun kirêdar bin, hun li kîjan sîte yan kuçeya Hackney rûniştî bin jî dibe.

Heke we ji me re gotibe ku çi ji bo we girîng e û me ew ji bo avakirina Pêşniyara Hackney bi kar anîbe ku yên jêrîn di nav de ne:

1. Zûtir û pêbawer bersivkirina tamîran
2. Hawirdora li dorê ya paqij û dilkêş
3. Bersivkirina zû û bibandor a šêlên antîsosyal
Ji bo bêtir agahîyê, li websîteyê binêrin www.hackneyhomes.org.uk 
Meheke bê kirê ji bo… Em bi kêfxweşî daxuyanî dikin ku serketîyê meheke bê kirê Louise Bolderson ji Hoxton e. Wek yek ji gelek kirêdarên ku di Çileyê Pêşîn û Çileyê Paşîn de hesabê wan ê kirê bê deyn bû, ew jî tev li pişka xelatê bû. Her bijî, Louise. Ji bo agahîya li ser dayina kirêya we, bi Ofîsa Xanî ya taxa xwe re bipeyivin, an biçin websîteyê: www.hackneyhomes.org.uk

Tarîfe: Keka masî-xwê ya Karayîbî
(ji bo 2 kesan)

Malzeme:

• 2 kevçîyê xwarinê rûn
• 1 fîncan pîvaz, hûrkirî
• 1 fîncan ard
• 1 kevçîyê xwarinê ardê biraştinê (baking powder)
• Li gora kêfa we xwê
• 1 hêk, bi sivikayî çelqandî
• ¾ fîncan şîr
• 1 kevçîyê xwarinê nîvişk, helîyayî
• 2 kevçîyê xwarinê kixs (pîvazok), hûrkirî
• ½ lb (250g), masîya kod a xwêkirî, pijandî û pelikkirî
• 1 îsota tûj a teze (hûrkirî)

Metod:

1. Di taweyeke kûr de, rûn sor bikin û pîvazan sote bikin, heta ku rengê wan biqelibe.

2. Ard, ardê pijandinê û xwê têkin tasê. Li navendê kortalekê çêkin û hêk, nîvişk û şîr bera nav din.

3. Hêdî hêdî tev li hev bikin, dûre pîvazan, kixsan, masîya kod a xwêkirî, xwê û îsotê bera nav din.

4. Baş li hev xin. Bi qasî kevçîyekî xwarinê yê tije bera nav rûn din, lê belê di tawê de pir qerebalix nekin.

Notên tarîfeyê:

Germ û bi hinek plantain (mûza nav xwarinê) servîs bikin.

Jîyan li Shoreditch an herêma Downs Park? Li kuçeya xwe bêtir daran dixwazin?
Bernameya Darên Kuçe û Kolanan a şaredar armanc dike ku li Londonê li 40 herêmên bi pêşanî ku darên wan herî kêm in û dê çêtirkirina hawirdorê ya ku ev dar pêşkêş dikin herî pir bi kêrî wan were, 100-400 daran biçîne. Heke hun li Shoreditch an herêma Hackney Downs Park rûdinin û dixwazin darek bê çandin, divê hun eleqeya xwe bidin qeydkirin, ji ber ku tenê niştecîh kanin serîlêdanê bikin.

Ji bo qeydkirina eleqeya xwe ya bo Darên Kuçê yên Şaredar li kuçeya we, ji kerema xwe biçin www.london.gov.uk/streettrees/register.jsp û formê tije bikin.

Alîkarîya we ya ji bo fahmkirina Lênêrîna Civakî ya Mezinan li Hackney

Şaredarîya Hackney li gel NHS û sazîyên herêmî xebatê dike ku li ser lênêrîna wan a civakî bêtir bijartekan bide mirovan. Niştecîhên mafdar kanin budçeyeke kesayî çêkin, ku Şaredarî dide wan ku li xizmetên ku pêwîstî û îlhamên wan bersiv dikin, serf bikin. Bêtir agahî, şêwirdarî û piştevanî dê bi kêrî kesên ne mafdar were. 

• Her kes kane ji bo budçeyeke kesayî nirxandineke lênêrîna civakî bibe
• Heke nirxandin dîyar bike ku mafê we yê bikaranîna Xizmetên Lênêrînê heye (FACS), hun kanin bibin xwedîyê budçeyeke kesayî
• Heke hun krîterên FACS bi cîh nehînin, hun kanin rêzeyek xizmetên herêmî yên alîkarîyê bi kar bînin 

• Li gora miqdara berpirsîya ku hun dixwazin, awayên cîhê yên budçeya kesayî hene. Hun kanin dayineke yekser (dîrekt) bisitînin û bi xwe hemû pereyan bi rê ve bibin, an jî bixwazin ku Şaredarî ji bo we bi rê ve bibe.

• Dê pêwîst be ku hun qeydên ku hun dayina xwe ya yekser çawa xerc dikin hilînin û dibe ku pêwîstî hebe ku kesek karê lênêrîna we bike
• Budçeyên sosyalê ne alîkarîyên sosyalê (benefits) ne – alîkarîyên din ên ku hun disitînin bandorê li budçeya we nakin. 

Ji bo bêtir agahîyê li gel Tîma Transformasyona Lênêrîna Civakî ya Mezinan
 trasc@hackney.gov.uk têkilî çêkin, an jî ji bo daxwazkirina nirxandina lênêrînê têkilî çêkin li gel 020 8356 6262.

Hun kanin her weha tev li Foruma Kêmendamîyê ya Niştecîhên Hackney Homes bibin ku agahîyên nûjen ên lênêrîna civakî bêtir bi rêzdarî bisitînin. Têkilî çêkin li gel Mariarosa Frasca li 020 8356 6133

Dahnên komputerê ji bo mirovên bi kêmasîyên hînbûnê
Pirtûkxaneya Stamford Hill û Pirtûkxaneya Shoreditch ji bo mirovên bi kêmasîyên hînbûnê dahnên komputerê saz dikin. Karmend ê alîkarîya we bikin ku bi komputerê biçin ser înternetê, BBC iPlayer, hesabekî email saz bikin û tiştên din ên ku bala we dikişînin, jê agahdar bibin.

Dahn 2 se’etan dajon û rojên Çarşemê di navbera 10.00-12.00an de li Pirtûkxaneya Stamford Hill û Pêncşeman di navbera 14.00-16.00an de li Pirtûkxaneya Shoreditch tên pêşkêşkirin.

Tevlêbûn peyva kuçê ye
Bêtirî sed niştecîh Şemîya 5ê Adarê hatin Yekemîn Roja Tevlêbûnê ya  Hackney Homes li Hackney Town Hall ku bibînin ka kanin çawa tev lê bibin û guhertinekê pêk bînin.

Wê rojê gelek tişt hebûn ku meriv bikira, niştecîhên ji pênc sîteyên cuda qala tecrubeyên xwe yên wek endamên Komelên Kirêdar û Niştecîhan dikirin, her weha sazkirina klubeke ciwanan an projeyeke bexçevanîyê an jî tenê çêtirkirinên gelemperî li sîteya wan.

Niştecîh her wisa tev li xebatgehên wê rojê bûn ku kanîbûn ji tevlêbûna forumekê heta şûnve agahîdayina li ser mijarên taybetî û heta tevlêbûna Desteya Birêvebir a Hackney Homes xwe bidana qeydkirin.

Cîhgirê Şaredarê Hackney, Endama Encumanê Karen Alcock wê rojê ji bo dilsozîya wan ji niştecîhan re sipas kir û wisa got: “Bi rastî ji bo min girîng e ku mirovên herêmê yên li sîteyên me rûniştî derfetekê dibînin ku nêrînên xwe yên li ser awayê tevlêbûnê parve bikin û li ser cudatîya rastî ya ku pardarîya civakekê pêk tine agahîyê bisitînin. Ez hêvî dikim ku her kesî ji vê çalakîyê îlham sitendibe.”

Sipas ji bo hemû niştecîhên ku hatin Roja Tevlêbûnê û em bi hêvî ne ku di bihêka nêzîk de vê yekê dîsa saz bikin. Ji bo agahîya ku hun kanin çawa tev lê bibin, hun kanin li gel Tîma Tevlêbûna Niştecîh a Hackney Homes li 020 8356 7845, an bi email getinvolved@hackneyhomes.org.uk têkilî çêkin, an jî biçin Facebook’a me.
Agahîyên herî kêrhatî yên rojê ji niştecîhên me
• Çêtir e ku meriv pev re guhertinekê pêk bîne, hewl nedin ku bi serê xwe bikin
• KKN awayekî hêja yê hevdîtina mirovan e; dema ku hun li sîteyê nuh bin, ew her kesî nas dikin û her tim ji dil guhdarî dikin
• Her kes difikire ku bêsedem demê disitîne, lê belê hun lê hay dibin ku çenek ji dema we guhertineke mezin pêk tîne
Doza xwe ya alîkarîya sosyalê li ser înternetê seh bikin
Ji bo ku hun doza xwe ya baca şaredarîyê yan alîkarîya kirêya xanî li ser înternetê bişopînin, xizmeteke nuh ji bo we amade bûye. Ev xizmet dihêle ku hun van hûrgilîyan bibînin:

• Ji 01.04.2009an û pey ve ji bo hemû dewran mafê we yê çiqas alîkarîya sosyalê çêbûye
• Doza alîkarîya we çawa hatiye hesibandin, hûrgilîyên hatinê û kitkitên malbatê yên ku me bi kar anîne jî dide
• Hûrgilîyên dayinên ku me kirine
• Kopîyên nameyên daxuyanîya Alîkarîya Xanî yên ku me şandine
Hun kanin biçin https://myaccount.hackney.gov.uk/ û talîmatên qeydkirinê bişopînin ku xwe bidin qeydkirin.

Ew ê bi postê ji we re hejmareke PIN bê şandin, da ku tenê hun kanibin xwe bigihînin van hûrgilîyan.

Cizba bîsikletê li sîteya Hackney xist
Roja Haydarîya Bîsikletê ya Şaredarîya Hackney û Hackney Homes li Warburton Estate di Şemîya 12 Adar 2011an de, bîsikletajoyan kêf dikir.

Heweskarên bîsikletan rojeke bi tav lê sar hatin derve ku hevdu bibînin, kilîtgeha nuh a bîsikletan bibînin û li ser ewleyîya bîsikletê agahîyên kêrhatî bi dest bixin.

Wê rojê her weha li gel perwerdeya bîsikletê, kargehên lênêrîna bîsikletan û pêşbazîya hêdî ya bîsikletan gelek çalakîyên kêfê jî hebûn.

Heke hun bîsikletajoyekî nuh bin, yan hun tenê dixwazin li ser ajotina bîsikletan li Hackney hinek agahî bisitînin, hun kanin li gel Tîma Veguhastina Domdar a Şaredarîya Hackney bi email movegreener@hackney.gov.uk an jî bi telefonê 020 8356 8069 têkilî çêkin.
Nîsan 2011 Ofîsa Xanî ya Taxa we diguherîne
We zanîbû ku her hefte, bi sedan nişîtecîh diçin Ofîsên Xanî yên Taxan li heşt cîhên seranserî Hackney? Ji Nîsana 2011an û pey ve, hemû Ofîsên Xanî yên Taxa me yê yekser ji alîyê karmendên Hackney Homes ve bên birêvebirin. Piştî şêwirdarîya 2009an ku hejmareke mezin kirêdar, xwedîlease û xwedîmilk tev lê bûn û ji me re gotin ku tercîh dikin ku hemû xizmetên li ofîsan ji alîyê Hackney Homes ve bên birêvebirin, ev biryar hat dayin.

Hun kanin dîsa jî biçin an telefon bikin Ofîsên Xanî yên Taxa xwe ku xizmetên wek ên jêrîn bi kar bînin:
• Raporkirina şêlên antîsosyal, tamîr an fikarên din ên li sîteya we
• Li ser guherînên li kirêdarîya we, mijarên kirê yan fikarên din ên takekesî, bi birêvebirê sîteya xwe re peyivîn 

• Dayina destûrnameyên parkkirina li sîteyan
• Mijûlbûna bi xwedîlease’an û dayina agahîya minasib bo wan 

Ji kerema xwe not bikin ku hemû hûrgilîyên têkilîyê yên Ofîsên Xanî yên Taxan ê wek xwe bimînin (li rûpelê paşîya vê Nûçenameyê binêrin). Heke hun li sîteyekê rûdinin ku ji alîyê Sazîyeke Birêvebirîya Kirêdar ve tê birêvebirin, divê hun wek her tim bi wan re têkilîyan bidomînin, ji ber ku ev guhertin ê bandorê li van ofîsan nekin.

Sîteya Hackney di Xelatên Brîtanyaya Paqij de rêjeya pênc sitêrk sitend
Beecholme Estate, û paqijvan, Steve Lacey ji alîyê Xelatên Brîtanyaya Paqij ve rêjeya pênc sitêrk sitend. Ji bo sîteyekê yek ji rêjeyên bilindtir, awayê ku niştecîhan li gel Hackney Homes xebat kirin ku cîhên hêşînayî yên li sîteyê ji nuh ve dîzayn bikin, bandor li hakiman kir, binêrin www.beecholme.blogspot.com
Ji bîr nekin û pirsnameyên xwe yên serjimêrîyê şûnve bişînin
Divê we nuha pirsnameyên xwe yên serjimêrîyê sintendibin, ji ber ku di nîvê Adarê de hatin radestkirin. Pirsname ji we dipirsin ku li ser her kesê li xanîyê we li gel serdanvanên ku şeva 27ê Adarê li mala we mane agahîyê bidin. Ji kerema xwe formê heta ku dibe zû bişînin. Hun her weha kanin pirsnameyê li ser înternetê jî tije bikin: www.census.gov.uk

Hackney Homes xêrhatinê dide xeratên (darteraş) Aûstrîyayî di dema Hefteya Şagirtîyê ya Netewî de
Wek beşeke Hefteya Şagirtîyê ya Netewî, Hackney Homes xêrhatin da du xeratên Aûstrîyayî ku tev li hêza kar dibin. Her du xerat tev li 150 tîmên xurt ên xebatê bûn ku her roj li xanîyan tamîran dikin, salê li dor 120.000 tamîran. Ji bo bêtir agahîya li ser Projeya Şagirtîyê ya Hackney Homes, li websîteya Hackney Homes binêrin: www.hackneyhomes.org.uk
Hun Alîkarîya Kêmkapasîteyê disitînin? Guhertin pêk tên
Di navbera 2011 û 2014an de, hemû dozkirîyên Alîkarîya Kêmkapasîteyê û Piştevanîya Hatinê yê ji bo Alîkarîya Karkirin û Piştevanîyê bên sewkkirin. Guhertin ê otomatîk pêk werin, pêwîst nake ku hun dozeke nuh bikin û di destpêkê de bandorê li Alîkarîya Kirêya Xanî û Baca Şaredarîyê nake.

Ew ê ji we re pirsnameyekê bişînin ku tije bikin û li wan vegerînin, û dûre bangî we bikin ku tev li gotûbêjeke tibbî bibin, wek berê. Di encama nirxandinê de guhertinek heye, wek mînak, kesên ku wek ku di demeke bihê de kanibin kar bikin tên tesnîfkirin, dê ‘hêmaneke bi kar re têkildar’ bisitînin; anku divê ji bo dîtina kar gavan bavêjin. Kesên ku wek nikanin tev li vê yekê bibin tên tesnîfkirin, ew ê ‘hêmaneke piştevanîyê’ bisitînin. Kesên ku bên nirxandin ku kanin yekser (wê gave) li kar bigerin êdî alîkarîyê nasitiînin û divê ji dewsa wê Alîkarîya Li Kar Gerînê doz bikin – lê belê heke dozkirî vê biryarê rast nebîne, ew kane wek berê îtiraz bike.

Ji bo bêtir agahîyê, binêrin www.direct.gov.uk an jî li gel Navenda Kar Plus (JobCentre Plus) têkilî çêkin.
Zuhakera Por a Kevn? Nuha hun kanin vezîvirînin (recycle)
Li kuçeyên Hackney deh bankên nuh ên vezîvirandinê hatine bicîhkirin ku çaydan, zuhakerên por, telefon û alavên din ên piçûk ku xera bûne kom bikin. Pêwengên Avêtî yên Elektrîkî û Elektronîkî (WEEE) dê bên komkirin û ji fabrîqeyeke jihevderanînê ya li Bakurê Rojavayê Londonê re bên şandin. Pêwengên ku kanin bixebitin ê ji sazîyên xêrxwazîyê û cîhderkên din re bên şandin, ên mayî yê li fabrîqeyeke li Kentê bên vezîvirandin. Endama Encumanê Feryal Demirci, Emdama Kabîneyê ji bo Taxan di 16ê Sibatê de çû serdana yek ji bankan. Wê wisa digot: “Pêwengên avêtî yên elektrîkî kanin hawirdorê pir gemarî bikin, vezîvirandina wan bi tesîsên nuh ê alîkarîyê bike ku Hackney hêşîntir bibe.” 

Banka herî nêzîkî xwe bibînin
• Old St, li kêleka Avahîya Agirkujîyê, EC1V 9EY

• Thurtle Rd, li dervê Haggerston School, E2 8LR

• Chatsworth Rd, li hemberî Rushmore Rd, E5 0LS

• Kenninghall Rd, nêzîkî Nightingale Rd, E5 8BY

• Kingsland Shopping Centre, dergeha parka ereban, E8 2LX

• Well Street, li hemberî Orchard Primary School, E9 7PA

• Morning Lane, li parkgeha Tesco, E9 6ND

• Green Lanes, nêzîkî John Scott Health Centre, N4 2HD

• Lordship Rd, di navbera Lordship Terrace û Lordship

Grove de, N16 0PT

• Stamford Hill, li parkgeha Morrisons, N16 5SA

Hackney Homes kirêdarê dengzar bêdeng kir
Hackney Homes bi serketinî doz li dijî kirêdarekî vekir û ew sûcdar hat dîtin ku di hemû dema rojê de bi muzîka dengê bilind kirêdaran nerehet dike. Piştî raporên ji cîranan, Hackney Homes lêpirsîn pêk anîn û kirêdar da dadgehê, ji bo her sûcekî £75 ceza xwar, ferman hat dayin ku mesrefên £648 û bihayekî zêde yê mexdûr ê £15 bide. Piranîya raporên nerehetîyê yên ji bo Hackney Homes dayî bi dengzarîyê têkildar in. Heke hun ji dengzarîyê nerehet dibin an jî wekî din şêlên antîsosyal, wê ji Hackney Homes re rapor bikin 020 8356 3310, biçin Ofîsa Xanî ya Taxa xwe an jî li ser înternetê www.hackneyhomes.org.uk

Çêtirkirinên Navenda Têkilîyê ya Tamîran  – sipas ji bo sebira we
Çend meh berê, me dîyar kir ku em ê di sîstema ku em ji bo qeyda tamîrên ku hun ji me re rapor dikin de hinek guhertinan pêk bînin. Ev guhertin ê çêtirkirinan pêk bînin û alîkarîya me bikin ku cara yekem û heta ku dibe zû bi tamîran mijûl bibin. Em ji bo derengmayînên dema telefonên niştecîhan bo me lêborînê dixwazin, ji ber bicîhkirina vê sîstema nuh weha dibû. Sipas ji bo sebira we ya domdar.

Firna xwe ya gazê kontrol bikin – kane xeter be
We zanîbû ku sala çûyî, Hackney Homes bêtirî 50 firnên gazê qut kirin, ji ber ku bi xeter bûn?

Wek kirêdar an xwedî-lease, berpirsîya we ye ku hun bi cîh bikin ku firna gazê baş hatiye girêdan û bikaranîna wê ewle ye. Ev yek neyê kirin, encama wê kane zirar li we yan cîranên we be. Heta ku ji alîyê mihendîsekî qeydkirî yên Ewleyîya Gazê neyê kontrolkirin, pêwengê vemirînin û dest pê nedin.

Heke hun şik bikin ku derçûneke gazê heye, divê hun tavilê weha bikin:

• Telefon bikin bo hejmara bêpere ya Rewşa Acil a Gazê ya National Grid: 0800 111 999

• Hemû derî û paceyan vekin.
Pêwengeke gazê ya nuh kirîye?

Ji bo bicîhkirina ku firna we ya gazê yan pêwengeke din a gazê minasib hatiye girêdan, her tim osteyekî ji alîyê Gaza Ewle (Gas Safe) belêkirî bi kar bînin û tucarî bi xwe tamîrên wê nekin.

Heke hun mihendîsekî Qeydkirî yê Gaza Ewle bi kar bînin, hun bi cîh zanin ku hemû karê qedandî yê baş û ewle bê kirin. Xwe nexin nav rîska Karbon Monoksîdê (CO), heke pêwenga we ya gazê bi kêmasî be yan baş neyê bikaranîn, Karbon Monoksîd kane kom bibe. Hackney Homes, dema ku kontrolên ewleyîya gazê li xanîyên şaredarîyê yên kirêdayî pêk dihîne, monîtorên CO ava dike. Hinek awayên hêsan hene ku ji bo nehiştina kombûna karbon monoksîdê alîkarîyê dikin: 

• tucaran qulikên hewadarîyê nexetimînin; 

• bila pixêrî her tim vekirî bin;

• pêwengên xwe bi rêzdarî bidin lênêrîn û servîsa salane ya ji alîyê mihendîsekî qeydkirîyê Gas Safe çêkin.

We kontrola xwe ya Ewleyîya Gazê ya salane çêkiriye?

Her sal, mihendîsên Hackney Homes diçin mala her kirêdarekî xanîyê şaredarîyê ku kontroleke ewleyîya gazê bikin. Ev kontrola girîng ê hemû borî û pixêrîyan kontrol bike, ku berpirsîya xwedîyê xanî ne. Em kopîyeke sertîfîkayê didin kirêdaran ku pêkanîna vê kontrolê belê dike.

Hackney Homes ji pêwengên ku hun bi kar tînin ne berpirs e, lewra hemû kêmasî yê berpirsîya we bin. 

Bi ser de, heke mihendîsên we tiştekî bi kêmasî bibîne ku kane xeterekê pêk bîne, wek firna gazê, ew ê wê di cîh de vemirînin. Heke li ser kontrola Ewleyîya Gazê ya salane ku Hackney Homes pêk dihîne pirsên we hebin, li gel Navenda Têkilîyê ya Tamîran têkilî çêkin: 020 8356 3691.

Bi me re têkilî çîkin
Hun kanin bi gelek awayan bi me re têkilî çêkin …

Telefon bikin an biçin Ofîsên me yên Taxê:

Bakurê Rojhilat (Stamford Hill)

Clock House, 149 Stamford Hill,

London N16 5LG

Telefon: 020 8356 6500
Nightingale Estate Office

20 Olympus Square, London E5 8PL
Telefon: 020 8356 1914
Bakurê Rojava (Stoke Newington)

Stoke Newington Municipal Offices,

Stoke Newington Church Street,

London N16 0JR

Telefon: 020 8356 6100
Homerton

92 Well Street, London E9 7JA

Telefon: 020 8356 7800
De Beauvoir & Queensbridge

31 De Beauvoir Road, London N1 5SJ

Telefon: 020 8356 6600
Shoreditch

1 Cropley Street, London N1 7PT

Telefon: 020 8356 6705
Whiston Road

2 Whiston Road, London E2 8BW

Telefon: 020 8356 1731
Lêpirsînên Xwedîlease û Xwedîmilkan
298 Mare Street, London E8 1HE

Telefon: 020 8356 2100

Email:

leaseholders@hackneyhomes.org.uk

service.charges@hackneyhomes.org.uk

major.works@hackneyhomes.org.uk
Tamîrekê rapor bikin
Telefon: 020 8356 3691

Email:

RepairsRCC@hackneyhomes.org.uk

Li ser înternetê:

www.hackneyhomes.org.uk/h-housecall.htm
Pesin an gilîyê me bikin 
Telefon: 020 8356 5022

Faks: 020 8356 5091

Email: housing.complaints@

hackneyhomes.org.uk

Li ser înternetê: www.hackneyhomes.org.uk/hc-complaints.htm
Tundûtûjîya nav malê yan sûcê nefretê rapor bikin 
Telefon: 020 8356 4459 or

Telefona bêpere 0800 056 0905
Hejmarên din ên kêrhatî
Raporkirina dengzarîyê: 020 8356 4455

Paqijîya kuçe û kolanan/avêtîyên gir:

020 8356 6688

Vezîvirandin (Recycling): 020 8356 6688

Alîkarîya Kirêya Xanî û Baca Şaredarîyê:

020 8356 3807

Lêpirsînên Baca Şaredarîyê: 020 8356 3154

Paqijîya Sîteyan û Lênêrîna Zemînan: 020 8356 1722

Tîma Guhêzbarîya (Mobility) Xanî:

020 8356 5765

Lampên kuçeyan: 020 8356 2897

Destûrnameyên parkkirina kuçeyan:

020 8356 8877

(ji bo destûrnameyên parkkirina kuçeyan li gel Ofîsa Taxa xwe têkilî çêkin)

Alav û Lêanîn (Adaptasyon)
Servîs: 020 8356 6262

Projeya Serdegirtinê: 020 8356 3333

www.hackneyhomes.org.uk
